MINUTI


KAMRA TAD-DEPUTATI


L-ERBATAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 55


It-Tlieta, 11 ta’ Ġunju, 2024.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2.08 p.m. 

L-Onor. Darren Carabott, President tal-Kumitat, ippresieda.


PREŻENTI

L-Onor. Graham Bencini; l-Onor. Claudette Buttigieg; l-Onor.  Andy Ellul,  Segretarju Parlamentari għad-Djalogu Soċjali; l-Onor. Alex Muscat; l-Onor. Amanda Spiteri Grech; u l-Onor. Davina Sammut Hili (sostituta tal-Onor.  Glenn Bedingfield, Segretarju Parlamentari għall-Indafa Pubblika), kienu preżenti.

Kien hemm preżenti wkoll, u ħa sehem fid-diskussjoni, l-Onor. David Agius.


TALBA

L-Iskrivana qalet it-talba.

MINUTI

Il-Minuti ta’ Laqgħa Nru 54, li saret fl-14 ta’ Mejju 2024, kienu kkonfermati.


KORRISPONDENZA

Email datata 9 ta’ Mejju 2024, mibgħuta mill-Uffiċċju Nazzjonali tal-Verifika, b’informazzjoni li ġiet mitluba mill-Kumitat f’Laqgħa Nru 53. (Dok. 158)

Email datata 10 ta’ Ġunju 2024, mibgħuta mis-Sur Matthew Vella, Segretarju Permanenti fil-Ministeru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, b’informazzjoni mitluba minnu fil-laqgħa preċedenti. (Dok. 159)



KONTINWAZZJONI TAD-DISKUSSJONI DWAR IN-NEFQA TAL-GVERN FIL-QASAM TAL-ISPORT F’DAWN L-AĦĦAR ĦAMES SNIN, B’RIFERENZA LEJN IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2019 (MALTA NATIONAL SHOOTING RANGE PAĠNI 139-147); IR-RAPPORT TAL-AWDITUR ĠENERALI DWAR IL-KONTIJIET PUBBLIĊI GĦAS-SENA 2022 (NATIONAL DEVELOPMENT AND SOCIAL FUND INVESTMENTS AND FUNDING OF SOCIAL PROJECTS PAĠNI 84-92); U RAPPORTI ANNWALI U STQARRIJIET FINANZJARJI TA’ SPORTMALTA GĦAS-SNIN 2020, 2021 U 2022.

Il-Kumitat irriżuma mill-14 ta’ Mejju 2024 din id-diskussjoni.

Il-Kumitat stieden lill-Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima, sabiex jieħu sehem fid-diskussjoni.

Il-Ministru Clifton Grima ġie mitlub mill-Kumitat sabiex jipprovdi din l-informazzjoni:

· Il-ftehim li fuqu hemm l-ammont ta’ qbil ta’ kumpens biex setgħu jiġu rtirati l-claims li saru mill-kuntrattur kontra SportMalta; 
· Kjarifika għalfejn fil-korrispondenza mibgħuta mis-Segretarju Permanenti fl-10 ta’ Ġunju ingħad li sar investiment fuq diversi faċilitajiet sportivi, imma mbagħad mhumiex imniżżlin fiċ-ċifri tan-nefqa fuq l-isports li bagħat hu stess.
· Kopja tad-dokumenti li l-NAO, fir-rapport tiegħu, qal li ma ġewx ipprovduti minn SportMalta fir-rigward tal-Malta National Shooting Range.
· Kif kienu maqsuma l-fondi li ngħataw f’assistenza minn SportMalta lil organizzazzjonijiet sportivi fl-2021 u fl-2022.

Waqt id-diskussjoni ġew ippreżentati dawn id-dokumenti:

· Kopja ta’ artiklu ppubblikat minn The Shift online fit-8 ta’ Frar 2024 bit-titlu “Millions spend by SportMalta, MOC raise questions on funding administratiom”, li ġiet ippreżentata mill-President tal-Kumitat. (Dok. 160); u

· Kopja ta’ Mistoqsija Parlamentari 18964 tat-Tlettax-il Leġislatura, li ġiet ippreżentata mill-Ministru  għall-Edukazzjoni, l-Isport, iż-Żgħażagħ, ir-Riċerka u l-Innovazzjoni, l-Onor. Clifton Grima. (Dok. 161)

Id-diskussjoni dwar dan is-suġġett kienet interrotta u baqgħet aġġornata.

Fl-4.02 p.m. iċ-Chairman aġġorna l-Kumitat għal nhar it-Tlieta, 18 ta’ Ġunju 2024, fis-2.00 p.m.

						SKRIVANA TAL-KUMITAT

